
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 22-Ի N 332-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Անհրաժեշտություն - Հայաuտանի Հանրապետության կառավարության 22.03.2018թ. N 332-Ն որոշմամբ  հանրության գերակա շահ ճանաչված՝ Երևան քաղաքի 33-րդ թաղամասում առկա գույքերի օտարման գործընթացը և քաղաքաշինական ծրագիրը շարունակելու և ավարտին հասցնելու համար անհրաժեշտ է փոփոխություն կատարել նշված որոշման մեջ և կնքել սեփականության օտարման գործընթացի ընթացքում տարածքի ձեռքբերողներ  Սիթի Սենթր Դիվելըփմենթ» փակ բաժնետիրական ընկերության, «Էրզրում Քոնսթրաքշն», «Ուրմիա Քոնսթրաքշն» և «Ջի Էմ Դեվելոփեր», «ՏրապիզոնՔոնսթրաքշն» և «Ջի Էմ Դեվելոփեր», «Ակն Քոնսթրաքշն», «Մանազկերտ Քոնսթրաքշն», «Սասուն Քոնսթրաքշն», «Զեյթուն Քոնսթրաքշն»,  «Բաբերդ Քոնսթրաքշն» և «Տարսոն Քոնսթրաքշն», «Կարս Քոնսթրաքշն», «Արդահան Քոնսթրաքշն» սահմանափակ պատասխանատվությամբ ընկերությունների /այսուհետ՝ Ընկերություններ/ և պետության իրավունքները, պարտականություններն ու պատասխանատվությունը սահմանող պայմանագրերում համապատասխան փոփոխություններ կատարելու մասին համաձայնագիր: 
Ընթացիկ իրավիճակը և խնդիրները - Հայաuտանի Հանրապետության կառավարության 22.03.2018 թվականի N 332-Ն որոշմամբ /այսուհետ՝ Որոշում/ հանրության գերակա շահ ճանաչված՝ Երևան քաղաքի 33-րդ թաղամասը /այսուհետ՝ Տարածք/ ներկայումս կառուցապատված է հին և խարխուլ, տարերայնորեն տեղակայված բնակելի տներով և շինություններով, որոնք չեն համապատասխանում հակահրդեհային, սանիտարահիգիենիկ, քաղաքաշինական նորմերին և կարող են պատճառ հանդիսանալ արտակարգ իրավիճակների: Հիմք ընդունելով Երևան քաղաքի գլխավոր հատակագիծն ու դրա հիման վրա առաջացած քաղաքի զարգացման հեռանկարները, Կենտրոն վարչական շրջանի գոտիավորման նախագիծը, Տարածքում նախատեսվում է իրականացնել քաղաքաշինական ծրագիր։ Հայաuտանի Հանրապետության կառավարության 22.03.2018 թվականի N 332-Ն որոշմամբ Տարածքը բաժանվել է 17 տարածքների՝ լոտերի և այդ տարածքների ձեռքբերողներ են հանդիսանում նույն որոշման N 1 հավելվածում նշված իրավաբանական անձինք։ 
 Սույն Որորշմամբ սեփականության օտարման գործընթացն սկսելու վերջնական ժամկետը 2023 թվականի հունվարի 1-ն է, բացառությամբ սույն որոշման N 1 հավելվածի 14-րդ կետի 2-րդ ենթակետի 2-րդ սյունակում նշված տարածքի, որի սեփականության օտարման գործընթացն սկսելու վերջնական ժամկետը 2023 թվականի սեպտեմբերի 1-ն է:
 Ընդհանուր առմամբ Տարածքում առկա են եղել մոտ 370 գույք, որից 199 գույք իրացվել են ՀՀ կառավարութան նախկին որոշումների հիման վրա :
Հայաuտանի Հանրապետության կառավարության 22.03.2018 թվականի N 332-Ն որոշմամբ Տարածքում առկա են եղել մոտ 171 գույք + և  ևս 38  գույք (Տիգրան Մեծ փողոցի շենքերից): Որոշմամբ սահմանված կարգով և ժամկետներում «ԵԿՆ ԾԻԳ» ՀՈԱԿ-ի կողմից կազմվել են թվով 209 գույքի նկարագրության արձանագրություններ՝ 17342.24 քմ շինություն և 21779. 22 քմ մակերեսով հողամաս: 
57 գույքերի սեփականատերերի հետ կնքվել են պայմանագրեր և գույքերը իրացվել են, ներկա պահին առկա են դեռևս չօտարված 114 գույք +38 գույք (Տիգրան Մեծ փողոցի շենքերը), որից 18 գույքերի նկատմամբ օրենքով սահմանված կարգով ՀՀ կառավարության 22.03.2018 թվականի N 332-Ն որոշումը համարվել է անվավեր, (որի իրավակարգավորումը կտրվի հետագայում՝ ՀՀ կառավարության որոշումներով), 16 գույքերի նկատմամբ առկա են դատական վեճեր, 70 գույքերի սեփականատերերին որևէ առաջարկ չի արվել, առկա են նաև մի քանի գույքեր , որոնք ունեն պետական գրանցման խնդիրներ: 
«Հանրության գերակա շահերի ապահովման նպատակով սեփականության օտարման մասին» ՀՀ օրենքի /այսուհետ՝ Օրենք/ 10-րդ հոդվածի 1-ին մասի համաձայն «Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը»:
Ընկերությունների կողմից տրված 12/10/2022 թվականի գրությամբ հայտնվում է, որ Ընկերությունները, համաձայն Օրենքի 10-րդ հոդվածի 4-րդ մասի, Տարածքում առկա գույքային միավորների սեփականատերերի և գույքային իրավունքներ ունեցողների մեծ մասի հետ կնքել  են օտարման/փոխհատուցման պայմանագրեր: Սակայն տարածքներում իրականացվող լայնածավալ աշխատանքների, տարածքներում առկա գույքային միավորների սեփականատերերի գերբարձր ակնկալիքների, Հայաստանի Հանրապետությունում կորոնավիրուսային հիվանդության (COVID-19, այսուհետ՝ Վարակ) տարածման, ինչպես նաև 2020թ. տեղի ունեցած 44-օրյա պատերազմի և դրա հետևանքների պատճառով Ընկերությունները չեն կարողացել տարածքներում առկա գույքային միավորների սեփականատերերի և գույքային իրավունքներ ունեցողների մի մասի հետ կնքել օտարման/փոխհատուցման պայմանագրեր: Ընկերությունները խնդրել են օտարման գործընթացի վերջնաժամկետը երկարաձգել օրենքով թույլատրելի առավելագույն ժամկետով:
Կարգավորման նպատակը և բնույթը - Հաշվի առնելով արդեն իսկ հաստատված քաղաքաշինական ծրագրերի առավել արդյունավետ իրականացման անհրաժեշտությունը և այն հանգամանքը, որ Ընկերությունների կողմից Տարածքում մեծամասամբ կատարվել են օտարման գործընթաց, առաջարկվում է կատարել փոփոխություն վերը նշված որոշման 2-րդ կետի 3-րդ ենթակետում՝ «2023 թվականի հունվարի 1» բառերը փոխարինել «2023 թվականի ապրիլի 16» բառերով, հաշվի առնելով, որ 22.03.2018 թվականի 332-Ն որոշումն ուժի մեջ է մտել 16.04.2018 թվականին, իսկ Օրենքի 7-րդ հոդվածի համաձայն՝ սեփականության օտարման գործընթացը սկսելու վերջնական ժամկետը չի կարող մեկ տարուց, իսկ անշարժ գույքի կամ անշարժ գույքի նկատմամբ գույքային իրավունքների դեպքում հինգ տարուց ավելի սահմանվել՝ սկսած հանրության գերակա շահ ճանաչելու մասին կառավարության որոշումն ուժի մեջ մտնելու օրվանից:
Միաժամանակ, հաշվի առնելով, որ Որոշման  N 15.1 հավելվածում նշված տարածքը (<<Բաբերդ Քոնսթրաքշն>> ՍՊ և <<Տարսոն Քոնսթրաքշն >> ՍՊ ընկերություններ) համադրվում է  N 16 հավելվածում նշված տարածքի հետ («Կարս Քոնսթրաքշն» ՍՊ ընկերություն) , առաջարկվում է փոխել է  N 16 հավելվածը՝ N 16.1  հավելվածով, որի պարագայում կվերանան առկա համադրումները:
[bookmark: _GoBack].Ակնկալվող արդյունք – ՀՀ կառավարության որոշման մեջ նշված փոփոխությունը կատարելուց հետո հնարավոր կլինի ավարտել օտարման գործընթացը և ավարտին հասցնել տարածքում հաստատված քաղաքաշինական ծրագրի իրականացումը՝ այն է մասնավոր ներդրումների հաշվին իրականացնել Երևան քաղաքի 33-րդ թաղամասի (ֆիրդուսի) կառուցապատման ծրագիրը: 
Լրացուցիչ ֆինանսական միջոցների անհրաժեշտությունը, պետական և տեղական ինքնակառավարման բյուջեի եկամուտներում և ծախսերում սպասվելիք փոփոխությունները: Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին: Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի: 
Նախագծի մշակման գործընթացում ներգրավված ինստիտուտները և անձինք: Նախագիծը մշակվել է Երևանի քաղաքապետարանի աշխատակազմի և «Երևանի կառուցապատման ներդրումային ԾԻԳ» ՀՈԱԿ-ի աշխատակիցների կողմից:
Կապը ռազմավարական փաստաթղթերի հետ. Հայաստանի վերափոխման ռազմավարության 2050, կառավարության 2021-2026թթ. ծրագիր, ոլորտային և կամ այլ ռազմավարություններ:
Նախագիծն ուղղակիորեն բխում է Հայաստանի Հանրապետության կառավարության 2021-2026թթ. ծրագրի 2.7 կետից, որտեղ ընդգծվում է, որ քաղաքաշինությունը և, մասնավորապես շինարարության ոլորտը, Հայաստանի Հանրապետության առավել դինամիկ զարգացում արձանագրող բնագավառն է, որում առկա մարտահրավերները պետք է դիտարկվեն երկրի մրցունակության բարձրացման, տարածքների զարգացման առկա անհամամասնությունների հաղթահարման, ներդրումային բարենպաստ միջավայրի ձևավորման, աշխատատեղերի ստեղծման, պատմամշակութային ժառանգության պահպանման համատեքստում:
33-րդ թաղամասի կառուցապատումն կարևոր է նաև նրանով, որ Ֆիրդուսի ծրագիրը մայրաքաղաքի կայուն զարգացման առանցքային բաղադրիչներից է, թե քաղաքաշինական և թե պատմամշակութային արժեքների պահպանման և նորովի մատուցման տեսանկյունից և քաղաքաշինական ծրագրի իրականացումից հետո հնարավոր կլինի տարածքում ստեղծել քաղաքաշինական գեղագիտական միջավայր:
Հաշվի առնելով վերոգրյալը, գտնում ենք, որ որոշման նախագծի ընդունումը, և հետագայում տարածքի կառուցապատումը բխում է ՀՀ կառավարության 2021-2026թթ ծրագրից։
